
XORIJIY INVESTITSIYALARNI 
JALB ETISHDA INVESTITSION 

MUHIT JOZIBADORLIGINI 
OSHIRISHGA NAZARIY 

QARASHLAR

A. Bektemirov
I.f.d., Samarqand iqtisodiyot va servis instituti “Investitsiya 
va innovatsiyalar” kafedrasi mudiri, professor

A. A. Abdurahmonov
Samarqand iqtisodiyot va servis instituti 

tayanch doktoranti

Annotatsiya: Mazkur maqolada bugungi kunda xorijiy investitsiyalarni jalb etishda investitsion muhit va uning jozibador-
ligini oshirishning nazariy asoslari yoritib berilgan. Jumladan investitsion muhit jozibadorligini oshirishdagi muammolar va 
ularni bartaraf etish yo‘llari tizimlashtirilgan.

Kalit so‘zlar: siyosiy vorislik, moslashuvchan mehnat tizimi, raqamli kanallardan foydalanish; bashorat qilinadigan siyosiy 
muhitni yaratish; shaffoflik va oshkoralikni rivojlantirish; ishbilarmon doiralar bilan muloqot; iqtisodiyotni liberallashtirish, 
infratuzilmani rivojlantirish; moliya sektorini rivojlantirish; ta’lim va kadrlar; reklama va marketing.
Abstract: This article describes the theoretical basis for improving the investment environment and its attractiveness for 
attracting foreign investment today. In particular, the problems of increasing the attractiveness of the investment environ-
ment and ways to overcome them are systematized.

Key words: political continuity, flexible labor system, use of digital channels; creating a predictable political environment; 
development of transparency and openness; communication with business circles; economic liberalization; infrastructure 
development; development of the financial sector; training and personnel; advertising and marketing.
Аннотация: В данной статье описаны теоретические основы повышения инвестиционной среды и ее привлека-
тельности для привлечения иностранных инвестиций сегодня. В частности, систематизированы проблемы повы-
шения привлекательности инвестиционной среды и пути их преодоления.

Ключевые слова: политическая преемственность, гибкая система труда, использование цифровых каналов; 
создание предсказуемой политической среды; развитие прозрачности и открытости; общение с деловыми кру-
гами; либерализация экономики; развитие инфраструктуры; развитие финансового сектора; обучение и пер-
сонал; реклама и маркетинг.

K I R I S H
Zamonaviy jahon iqtisodiyoti globallashuv, texnologik innovatsiyalar va jahon iqtisodiy munosabatlaridagi 

o‘zgarishlar bilan bog‘liq doimiy muammolar va imkoniyatlarga duch kelmoqda. Shu nuqtayi nazardan xorijiy 
investitsiyalarni jalb etish mamlakatning barqaror iqtisodiy rivojlanishining asosiy omillaridan biriga aylanmoqda.

Bugungi kunda xorijiy investorlar uchun investitsiya muhitining jozibadorligini oshirish jadal iqtisodiy o‘sish 
va rivojlanishga intilayotgan ko‘plab mamlakatlar uchun strategik ustuvor vazifa hisoblanadi

Xorijiy sarmoya nafaqat iqtisodiy o‘sishni rag‘batlantirish, balki texnologik bilimlarni kengaytirish, mehnat 
unumdorligini oshirish va yangi ish o‘rinlari yaratish imkoniyatiga ega. Xorijiy investitsiyalar ko‘plab mam-
lakatlarning iqtisodiy rivojlanishida muhim rol o‘ynaydi, yangi ish o‘rinlari yaratish, innovatsiyalar va ishlab 
chiqarish o‘sishiga hissa qo‘shadi. Biroq xorijiy investitsiya-larni jalb qilish barqarorlik, shaffoflik va investorlar 
huquqlarini himoya qilishni ta’minlaydigan qulay investitsiya muhitini talab etadi.Shu nuqtayi nazardan aynan 
shu yo‘nalishda chuqur tadqiqotlar asosida ma’lum chora-tadbirlar ishlab chiqish zarurati mazkur tadqiqotning 
dolzarbligini belgilab beradi.

F O Y D A L A N I L G A N  A D A B I Y O T L A R  T A H L I L I
Qulay investitsion muhitni yaratish masalasini tadqiq qilishda avvalo investitsion muhit to‘g‘risidagi fikr 

mulohazalarni tahlil qilaylik. Iqtisodiy adabiyotlarda investitsion muhit, bugungi kunda uni yaxshilash choralari 
to‘g‘risida ko‘plab fikr-mulohazalar keltirilgan. Ularning asosiylariga to‘xtalamiz.

Rossiyalik iqtisodchi olimlar G.A.Aleksandrov, I.V.Vyakina, G.G.Skvorsovalarning fikriga ko‘ra investitsion 
muhit “... bu mintaqaning investitsiya muhitini shakllantiradigan investitsiya faoliyatining bir qator bashoratli 
xususiyatlari bilan belgilanadigan barqaror tendensiyalar majmuidir” [1]. Ular “... investitsion jozibadorlikni tashkil 
etuvchi asosiy komponentlar ikki xususiyatdan tashkil topadi: investitsion risk va investitsion slohiyat” [1], – deb 
o‘z fikrlarini rivojlantiradi. Yana bir Rossiyalik olim L.N. Chaynikova o‘z tadqiqotlarida hududning raqobatbar-
doshligini uning investitsion muhiti bilan bog‘laydi [2]. Olima A.I. Biryukova o‘z tadqiqotlarini hududning sanoat 
sektorida investitsion jozibadorlikni baholashning o‘ziga xos uslubiyatiga to‘xtaladi [3]. Iqtisodchi M.G.Bolenchuk 
esa o‘z tadqiqotlarida investitsion muhit mexanizmini takomillashtirish yo‘llariga to‘xtalib, unga ta’sir ko‘rsata-
digan omillarni tahlil qilgan[4]. Tadqiqotchi A.V. Girinskiy korxona miqyosida investitsion faollikni tahlil qilib, kor-
xonaga kiritiladigan investitsiyalarning turli xil muqobil shakllari nuqtayi nazaridan ko‘rib chiqilgan. Shu bilan 
birga korxona investitsiyalarini tadbirkorlik faoliyati samarasi sifatida qarash mumkinligini ko‘rsatib beradi 5].

Shuningdek, mamlakatimizning yetuk iqtisodchi olimlaridan M.Q.Pardayev, o‘z tadqiqotlarida innovat-
sion-investitsion faollikni oshirishning dolzarb masalalariga to‘xtalgan [6]. Sh.I.Mustafaqulov esa investitsion 
jozibadorlikni oshirishning ilmiy-uslubiy tomonlarini tadqiq qilgan [7]. Iqtisodchi olima D.S.Almatova o‘z tadqiqot-
larida tadbirkorlik faoliyatini rivojlantirishda investitsiyalarni jalb etishning mintaqaviy omillarini yoritib bergan [8]. 
D.Sh.Bababekova, B.O. Tursunovlar esa raqobatbardosh iqtisodiyotni shakllantirishda investitsiyalarning 
muhim ilmiy jihatlarini ochib bergan [9]. F.U.Umarov innovatsion-investitson faollikning muhim tomonlarini tadqiq 
qilib, ularning tadbirkorlik faoliyatidagi o‘rnini ko‘rsatib bergan[10].

T A D Q I Q O T  M E T O D O L O G I YA S I
Tadqiqotlar davomida tahlil va sintez, induksiya va deduksiya, ilmiy mushohada usullaridan foydalanilgan.,

T A H L I L  V A  N A T I J A L A R
Investitsion muhit – investorlarning o‘z mablag‘larini ma’lum bir mamlakat yoki mintaqaga investitsiya 

kiritish to‘g‘risidagi qaroriga ta’sir qiluvchi omillar majmuidir.
Xorijiy sarmoyani jalb qilish iqtisodiyotni rivojlantirish uchun, shubhasiz, foyda keltiradi. Bu, birinchi 

navbatda, iqtisodiy o‘sishga olib keladi, yangi korxonalar barpo etilishiga, ishlab chiqarish va infratuzilmaning 
kenga yishiga yordam beradi, bu esa iqtisodiy o‘sishning tezlashishiga olib keladi. Ikkinchidan, texnologik inno-
vatsiyalar, yangi texnologiyalar va boshqaruv usullarini joriy etish, mahalliy korxonalarning samaradorligi va 
raqobatbardoshligini oshirishga olib keladi. Uchinchidan, yangi ish o‘rinlarini yaratishga ko‘maklashish orqali 
xorijiy investitsiyalarni jalb qilish, bu ishsizlikni kamaytiradi va ijtimoiy barqarorlikni ta’minlaydi.

Qulay sarmoyaviy muhitni yaratish ko‘plab mamlakatlar uchun asosiy strategik ustuvor vazifa bo‘lsa-da, 
ko‘pincha bu jarayonga to‘sqinlik qiladigan qator kamchiliklar va to‘siqlar mavjud. Qulay investitsiya muhitini 
yaratish va yaxshilashdagi asosiy kamchiliklar qatoriga quyidagilarni kiritish mumkin.

● byurokratik to‘siqlar: haddan tashqari byurokratiya va biznesni ro‘yxatdan o‘tkazishning murakkab tartib-
lari potensial investorlarni to‘xtatib qo‘yishi va investitsiya qarorlarini qabul qilish jarayonini sekinlash-
tirishi mumkin;

● qonunchilikdagi o‘zgarishlarni oldindan aytib bo‘lmaslik: qonun hujjatlariga va soliq siyosatiga oldindan 
ogohlantirmasdan o‘zgartirishlar beqarorlik va investorlar uchun xavfni oshirishi mumkin;

● intellektual mulkni himoya qilishning yetarli emasligi: intellektual mulkni himoya qilishning yetarli emasligi 
mahsulotlarni nusxalash va qalbakilashtirish tufayli raqobatdosh ustunliklarni yo‘qotishdan qo‘rqqan 
investorlarni tushkunlikka solishi mumkin;

● korrupsiya: hukumatdagi korrupsiyaning yuqori darajasi adolatli va ochiq ishbilarmonlik muhitiga 
to‘sqinlik qilishi, chet ellik investorlarning ishtiyoqini kamaytirishi mumkin;

● infratuzilmaning yetarli emasligi: rivojlangan transport, energetika va kommunikatsiya infratuzilmasi-
ning yetishmasligi investitsiya loyihalarini amalga oshirishni sekinlashtirishi va xarajatlarni ko‘paytirishi 
mumkin;

● moliyaviy manbalardan foydalanishdagi qiyinchiliklar: kreditlar va investitsiya fondlaridan foydalan-
ishning cheklanganligi investitsiya loyihalarini amalga oshirish va kapital jalb qilishni qiyinlashtirishi 
mumkin;

● inson kapitalining yetarli darajada rivojlanmaganligi: ishchi kuchining past darajadagi bilimi va malakasi 
yuqori texnologiyali investitsiya loyihalarini amalga oshirishga to‘sqinlik qilishi mumkin;

Bu kamchiliklarni bartaraf etish davlat, jamiyatning birgalikdagi sa’y-harakatlarini talab etadi. Tarkibiy islo-
hotlarni amalga oshirish, huquqiy tizimni takomillashtirish, korrupsiyaga qarshi kurashish va infratuzilmani rivoj-
lantirish ana shu to‘siqlarni bartaraf etish va investorlar uchun yanada qulay muhit yaratishga xizmat qiladigan 
chora-tadbirlarning bir qismidir.

Investitsion muhitni yaxshilashda eng avvalo siyosiy barqarorlikka va oshkoralikka erishish muhim rol 
o‘ynaydi, chunki ular uzoq muddatli sarmoyaviy qarorlar qabul qilish uchun asos bo‘lib, investorlarda ishonch 
uyg‘otadi.

Siyosiy barqarorlik va oshkoralikni oshirishning asosiy chora-tadbirlari quyidagilardan iborat:

1. Bashorat qilinadigan siyosiy muhitni yaratish.

2. Shaffoflik va oshkoralikni rivojlantirish.

3. Ishbilarmon doiralar bilan muloqot.

4. Iqtisodiyotni liberallashtirish.

5. Infratuzilmani rivojlantirish.

6. Moliya sektorini rivojlantirish.

7. Ta’lim va kadrlar.

8. Reklama va marketing.

Bashorat qilinadigan siyosiy muhitni yaratish demokratik institutlarning rivojlanishi, inson huquqlarining 
ta’minlanishi va qonun ustuvorligiga asoslanadi. Uni beshta asosiy yo‘nalishga ajratish mumkin:

● demokratik institutlarni mustahkamlash;

● siyosiy institutlarning barqarorligi;

● siyosiy jarayonning shaffofligi;

● huquqiy barqarorlikni qo‘llab-quvvatlash;

● siyosiy vorislik.

Shaffoflik va oshkoralikni rivojlantirish – boshqaruvning ochiq mexanizmlarini joriy etish, aholi uchun 
axborotdan foydalanish va qarorlar qabul qilishda jamoatchilik ishtirokini ta’minlashdir.

Shaffoflik va oshkoralikni rivojlantirishga yordam beradigan asosiy nuqtalar quyidagilar hisoblanadi:

● hukumat va uning faoliyatining ochiqligi;

● axborot va ommaviy axborot vositalari erkinligi;

● qaror qabul qilishda jamoatchilik ishtiroki;

● korrupsiyaga qarshi kurash;

● trening va ma’lumot.

Shaffoflik va ochiqlikni rivojlantirish sarmoyaviy muhitni yaxshilash va xorijiy investitsiyalarni jalb etishning 
muhim omilidir. Bu chora-tadbirlar nafaqat investorlarning ishonchini qozonish uchun shart-sharoit yaratibgina 
qolmay, balki iqtisodiy taraqqiyot va ijtimoiy barqarorlikka ijobiy ta’sir ko‘rsatuvchi ochiq va mas’uliyatli jamiyatni 
rivojlantirishga ham xizmat qiladi.

Ishbilarmon doiralar bilan muloqot. Tadbirkorlar va biznes vakillari qimmatli tajriba va biznes yuritishda duch 
keladigan real muammolar bo‘yicha tajriba va bilimlarga ega bo‘lgani uchun sarmoya kiritish uchun yanada 
qulay muhit yaratishda ishbilarmon doiralar bilan muloqot muhim o‘rin tutadi. Ishbilarmon doiralar bilan muloqot 
investitsiya muhitini yaxshilashga yordam beradigan bir necha usullar mavjud:

● muammolar va to‘siqlarni aniqlash;

● samarali siyosatni ishlab chiqish;

● biznes muhitini yaxshilash;

● barqarorlikni ta’minlash;

● innovatsiyalar va biznesni rivojlantirishni qo‘llab-quvvatlash.

Iqtisodiyotni liberallashtirish: iqtisodiyotni erkinlashtirish xorijiy sarmoyalarni jalb qilishda muhim rol 
o‘ynaydi, chunki u o‘zining jozibadorligi va yuqori daromad olish salohiyati bilan investorlarni jalb qiluvchi erkin 
va ochiq bozor muhitini yaratadi. Investitsiyalarni jalb qilishda iqtisodiyotni liberallashtirish rolining asosiy jihat-
lari quyidagilarda ko‘rinadi:

● byurokratik jarayonlarni soddalashtirish;

● xorijiy investitsiyalar uchun ochiqlik;

● qulay investitsiya muhitini yaratish.

Infratuzilmani rivojlantirish: infratuzilmani rivojlan-tirish mamlakatni investorlar uchun yanada jozibador 
qi lishda muhim rol o‘ynaydi. Samarali va rivojlangan infratuzilma biznesning yanada samarali ishlashi uchun 
sharoit yaratadi va investitsiya loyihalarini muvaffaqiyatli amalga oshirish uchun zarur resurslar bilan ta’min-
laydi. Bizningcha, infratuzilmani rivojlantirishda quyidagilarga e’tibor qaratish lozim:

● transport infratuzilmasi;

● energiya infratuzilmasi;

● aloqa infratuzilmasi;

● ijtimoiy infratuzilma;

● atrof-muhit infratuzilmasi.

Moliya sektorini rivojlantirish: kuchli va rivojlangan moliya sektori kapital, investitsiyalarni sug‘urtalash va 
investitsiya faolligini ta’minlovchi boshqa moliyaviy xizmatlardan foydalanish imkonini beradi. Investitsion faol-
likni rag‘batlantirishda moliya sektorini rivojlantirish muhim o‘rin tutadi, chunki u investitsiya loyihalarini amalga 
oshirish uchun zarur bo‘lgan kapital, moliyaviy vositalar va xizmatlardan foydalanishni ta’minlaydi. Bizning 
fikrimizcha, quyidagi usullar moliya sektorini rivojlantirish imkoniyatini beradi:

● moliyalashtirishga kirish;

● investitsion imkoniyatlarni yaratish;

● investitsion muhitni yaxshilash;

● investitsion muhitni yaxshilash;

● infratuzilma loyihalarini moliyalashtirish;

● treninglar va maslahatlar.

Ta’lim va kadrlar. Yuqori texnologiyali investitsiyalar va innovatsion loyihalarni jalb etishda kadrlar bilimi va 
malakasini oshirish hal qiluvchi rol o‘ynaydi. Buning uchun quyidagilarga asosiy e’tiborni qaratish zarur:

● malakali ishchi kuchini yaratish;

● innovatsiyalarni rag‘batlantirish;

● tadbirkorlikni qo‘llab-quvvatlash;

● moslashuvchan mehnat tizimi;

● biznes bilan hamkorlik.

Reklama va marketing. Samarali reklama va marketing kampaniyalari potensial investorlar e’tiborini mam-
lakatning sarmoyaviy imkoniyatlariga jalb qilishda muhim rol o‘ynaydi. Bunda quyidagi usullardan foydalanish 
mumkin:

● mamlakat imijini shakllantirish;

● investitsion imkoniyatlarni rag‘batlantirish;

● biznes hamjamiyatini qo‘llab-quvvatlash;

● raqamli kanallardan foydalanish;

● xalqaro agentliklar bilan hamkorlik.

Amalga oshirilgan tadqiqotlardan olingan natijalar investitsion muhit jozibadorligini oshirishda katta amaliy 
ahamiyat kasb etadi.

X U L O S A  V A  T A K L I F L A R
Tadqiqotlar natijalariga ko‘ra quyidagi xulosa va takliflarni berish maqsadga muvofiq:

1. Siyosiy barqarorlik va oshkoralik investorlarda ishonch hissini uyg‘otadi va bu uzoq muddatli sarmoyaviy 
qarorlar qabul qilish uchun asos bo‘ladi.

2. Shaffoflik va ochiqlikni rivojlantirish investorlarning ishonchini qozonish uchun shart-sharoit yaratadi 
hamda iqtisodiy taraqqiyot va ijtimoiy barqarorlikka ijobiy ta’sir ko‘rsatadi.

3. Ishbilarmon doiralar bilan muloqot nafaqat sarmoya uchun yanada qulay muhit yaratish, balki davlat va 
tadbirkorlar o‘rtasidagi ishonchni mustahkamlaydi.

4. Iqtisodiyotni liberallashtirish yanada ochiq, raqobatbardosh va dinamik investitsion muhitni yaratadi.

5. Infratuzilmani rivojlantirish muvaffaqiyatli biznes uchun zarur shart-sharoitlarni ta’minlaydi va bozorlar, 
resurslar va texnologiyalarga kirishni osonlashtiradi.

6. Moliya sektorini rivojlantirish investitsiya faolligini rag‘batlantiradi va iqtisodiy o‘sishni jadallashtiradi.

7. Kadrlar bilimi va malakasini oshirish yuqori texnologiyali investitsiyalarni jalb etish va innovatsiyalarni 
rag‘batlantirishda asosiy omil hisoblanadi.

8. Faol reklama va marketing faoliyati mamlakatning jahon miqyosida ko‘rinishini oshirishga, potensial 
investorlar e’tiborini jalb qilishga va ishonchli va istiqbolli sarmoyaviy sherik sifatida qulay obro‘ga ega 
bo‘lishga yordam beradi.

